
ABSTRAK

Kajian yang menggabungkan kaedah kualitatif dan kuantitatif ini bertujuan untuk
mengenalpasti gaya kepimpinan Guru Besar, aras kekerapan gelagat kepengurusannya
dan iltizam guru terhadap profesion dan organisasi. Kajian juga untuk mengenalpasti
sama ada wujud korelasi di antara ketiga-tiga angkubah tersebut dengan pencapaian
akademik pelajar. Gaya kepemimpinan setiap Guru Besar ditentukan menggunakan
‘Leader Behavior Description Questionaire’, Form XH (LBDQ XO). Aras gelagat
kepengurusan Guru Besar diukur menggunakan soal selidik yang dibentuk berdasarkan
pendapat Nickson (1990), manakala aras iltizam guru diukur menggunakan soal selidik
‘Overall Commitment Scale oleh Yusoff bin Haji Hanifah (1981). Pencapaian akademik
sekolah diukur berdasarkan Ujian Penilaian Sekolah Rendah bagi tahun 2001. Seramai
150 orang guru yang mengajar dalam Tahun Lima dan Tahun Enam daripada lapan buah
sekolah rendah kebangsaan dalam Kawasan Pendidikan Paya, Perlis telah dipilih untuk

menjadi responden kajian.

Data yang diperoleh dianalisis menggunakan statistik deskriptif dan kaedah
korelasi ‘Pearson Product Moment’. Hasil kajian mendapati kesemua Guru Besar
mempraktikkan gaya kepemimpinan yang tinggi untuk Gaya autokratik, dan Gaya
demokratik, berbanding dengan Gaya laizzie-faire. Kelapan-lapan orang Guru Besar juga
dikenalpasti melakukan fungsi pengurusan iaitu merancang, menyelaras, memimpin dan

mengawal. Dapatan juga menunjukkan iltizam guru berada di tahap yang tinggi. Ini jelas

daripada kajian sebanyak 39.3 peratus daripada responden akan terus berkhidmat dan

23.4 peratus pula ingin melanjutkan pelajaran dalam masa 10 tahun akan datang.

Analisis korelasi mendapati, terdapat perhubungan yang positif di antara gaya
kepemimpinan, gelagat kepengurusan Guru Besar, iltizam guru dengan pencapaian
akademik pelajar. Ini menunjukkan kesemua angkubah yang dikaji mempunyai pertalian
dan hubungan. Daripada keputusan yang diperolehi adalah dicadangkan supaya Guru
Besar-Guru Besar dan bakal-bakal Guru Besar didedahkan kepada pentingnya memilih

gaya kepemimpinan dan kepengurusan yang sesuai dengan situasi sekolah.

ABSTRACT

The purpose of this study is to determine Headmaster’s style of leadership,
frequency level of management behavior and teachers’ commitment to profession and
organization. The study also aims to determine whether there is correlation between the
three variables and students’ academic achievement. The leadership style of every
Headmasters is based on ‘Leader Behavior Description Questionaire’, Form XH (LBDQ
XO). The level of Headmasters’ behavior management is measured using Nickson’s
(1990) questionaire, while teachers commitment level is measured using ‘Overall
Commitment Scale’ questionaire by Yusoff bin Haji Hanifah (1981). School academic
achievement is measured in term of the results of 2001 Ujian Penilaian Sekolah Rendah.
One hundred and fifty teachers teaching in Year Five and Year Six at eight national
primary schools in Paya Educational Regional Perlis have been selected as respondents in

this study.

The collected data was analized using descriptive statistic. ‘Pearson Product
Moment’ correlation was used to analyse the data. The result indicate that, all of the
Headmasters practised more Autocratic style, and Democratic style compared to Laizzie-
faire style. All eight Headmasters were also found to carry out managing functions of
planning, supervising, leading and controlling. The results show that teacher’s
commitment is high. From the study 39.3 percent of the respondents indicates that they
will continue their services and 23.4 percent hopes to further their studies in 10 years

time.

Correlation analysis shows that there is positive relation between Headmaster’s
leadership style, management behavior, teacher’s commitment and students academic
achievement. The results show that all the variables are correlated. Based on the results it
is proposed that Headmasters and prospective Headmaster should be exposed the
importance of selecting the right style of leadership and suitable management in their

school situation.

BAB 1

PENGENALAN

1.1 Pendahuluan

Abad ke-21 merupakan abad yang penuh dengan cabaran. Masyarakat dunia pada
abad ini sedang menjalani fasa anjakan paradigma dalam kehidupan. Ajakan ini boleh
dikatakan meliputi hampir segala bidang kehidupan, daripada masyarakat yang memberi
tumpuan kepada industri kepada masyarakat informasi; daripada penggunaan teknologi
kepada penciptaan teknologi tinggi; daripada pemusatan kuasa kepada pengagihan kuasa;
daripada hieraki kepada jaringan; daripada ekonomi nasional kepada ekonomi secara

global dan daripada perancangan jangka pendek kepada perancangan Jjangka panjang.

Anjakan paradigma dan impak globalisasi ini turut meninggalkan pelbagai kesan
ke atas corak kehidupan warga Malaysia secara langsung dan tidak langsung. Gaya
hidup, sistem nilai dan amalan telah berubah dengan begitu ketara. Sains dan teknologi
telah menjadi sebahagian daripada kehidupan masyarakat. Kemajuan teknologi
maklumat, terutama sekali dengan adanya jaringan ‘personal media’ yang berunsurkan
komunikasi dua hala secara global, dengan sendirinya meningkatkan keupayaan individu
memproses; memilih dan menyebarkan maklumat. Perkembangan ini telah menukar cara
menimba, mengedarkan dan menggunakan ilmu pengetahuan secara besar-besaran.
Impak globalisasi ini juga telah membawa kepada perubahan dalam sistem pendidikan

hari ini. (Robiah Sidin; 1998)

